
Prema Zakonu o električnoj energiji Federacije 
Bosne i Hercegovine („Službene novine FBiH“, broj 
60/23), koji je usvojen u avgustu ove godine, 
došlo je u znatnoj mjeri do promjena u pogledu 
daljeg snabdijevanja električnom energijom kako privrednih subjekata tako i institucija.  

Navedenim zakonom proizilazi da, općine i gradovi, ukoliko imaju više od 50 uposleni-
ka i budžet veći od 8.000.000,00KM od 01.01.2024. godine neće biti obuhvaćeni 
uslugom javnog snabdijevanja već prelaze na tržišno. Shodno tome, cijena električne 
energije u narednoj godini će biti znatno uvećana, u nekim općinama i za više od 100%.  

Status krajnjeg kupca od posebnog društvenog značaja, prema ovom zakonu odlukom od-
ređuje Regulatorna komisija (FERK).  

Regulatorna komisija za energiju u Federaciji Bosne i Hercegovine (FERK) održaće opštu 
raspravu o Nacrtu Odluke o određivanju dodatnih krajnjih kupaca od posebnog 
društvenog značaja 20.11.2023. godine u Mostaru, u prostorijama FERK-a, sa početkom 
u 13:00 sati.  

S obzirom na važnost ove oblasti i kratkih rokova za urgenciju, rukovodstvo Savez općina i 
gradova FBiH uzeće učešće u javnoj raspravi. Ovom prilikom molimo i sve općine / gra-
dove koje imaju interes u ovom predmetu da se odazovu na javnu raspravu.  

CIJENA ELEKTRIČNE ENERGIJE ZA JLS U FBIH RASTE I DO 100%? 

KORISNI LINKOVI ZA FONDOVE EU: 

www.southeast-europe.net 
www.adriaticinnovationmap.eu 
www.adrioninterreg.eu 
www.europa.ba  
www.cbibplus.eu 
www.cbc.bih-mne.org 
www.srb-bih.org 
www.interreg-hr-ba-me2014-2020.eu 
www.programmemed.eu 
https://tacso.eu/ 
https://euinfo.ba/en/ 
www.balkanfund.org 
https://eacea.ec.europa.eu  
www.welcomeurope.com  

Datum: 17.11.2023. 

Bilten Saveza općina i gradova  
Federacije Bosne i Hercegovine 

Godina: XX Broj: 290 

USLUGE SAVEZA:  

· PRAVNO SAVJETOVALIŠTE: 

Selma Fišek, viši saradnik za pravna pitanja 
selma@sogfbih.ba 
 
· FINANSIJSKO SAVJETOVALIŠTE  

Halko Basarić, viši saradnik za finansijska 
pitanja 
halko@sogfbih.ba 
 

ADRESA:  
Musala br.5/1 
71000 Sarajevo  
Telefon: +387 33 216 502,  
209 024, 209 120  
fax: +387 33 552 810, 216 502 
savez@sogfbih.ba 

Trinaesta sjednica Skupštine Saveza 
općina i gradova Federacije Bosne i 
Hercegovine održana je u utorak 
10.10.2023. godine u hotelu Tarčin 
Forest Resort & Spa, MGallery u 
Hadžićima. 

Nakon kratkog uvodnog obraćanja 
predsjedavajućeg Skupštine, gospodi-
na Suada Huskića prisutne su pozdra-

vili predstavnik Ambasade Švedske, gospodin Mario Vignjević, te u ime Asocijacije lokalnih vlasti 
i regiona Švedske (SALAR) Lena Falcón i Pontus Forberg.  

U okviru tematskog dijela Skupštine lokalna ekspertica Adelina Džanković predstavila je 
izvještaj „Garancija lokalne autonomije u Federaciji Bosne i Hercegovine kroz usklađenost sa 
standardima Evropske povelje o lokalnoj samoupravi”, ukazavši na probleme neusklađenosti 
zakonskih propisa u Federaciji Bosni i Hercegovini sa Zakonom o principima lokalne samouprave 
u FBiH te da je od deset kantona u FBiH samo Unsko-sanski kanton donio Zakon o lokalnoj 
samoupravi koji je usaglašen sa Zakonom o principima lokalne samouprave u FBiH.  

Članica Komisije za ustavna i zakonodavna pitanja Saveza općina i gradova FBiH gospođa 
Elvira Bolić Imširović, izvijestila je članove Skupštine o prijedlogu modela Etičkog kodeksa Grad-
skog/Općinskog vijeća. Napomenula je da je Kodeks prihvaćen od strane Predsjedništva Save-
za. Istakla je kako se ovdje radi o zajedničkom projektu OSCE-a i Saveza.  

U radnom dijelu Skupštine, članovi Skupštine su jednoglasno usvojili Poslovni model Saveza 2024
-2026. kao i Izvještaje o radu organa i tijela Skupštine Saveza i direktora Saveza za period 
1.1.2022.-30.6.2023. godine.  

ODRŽANA 13. SJEDNICA SKUPŠTINE SAVEZA 

 Broj: 290 

VLADA FBIH DODIJELILA 39 MILIONA KM OPĆINAMA I GRADOVIMA ZA 
PODRŠKU BUDŽETIMA I (SU)FINANSIRANJE 135 PROJEKATA 

U hotelu Ibys Styles u Sarajevu je 05.10.2023. godine održana 10. sjednica 
Komisije za ekonomski razvoj općina i gradova i finansije Savez općina i 
gradova Federacije Bosne i Hercegovine. 

Komisija je razmatrala inicijativu Općine Centar Sarajevo u vezi sa statusom 
transfera u budžetima JLS-postupanje Uprave za indirektno oporezivanje. 
Komisija je podržala inicijativu Općine Centar Sarajevo da se uputi dopis 
Upravi za indirektno oporezivanje BiH, s obzirom da se radi o zakonskoj 
regulativi na nivou BiH. Imajući u vidu različito postupanje UINO BiH prilikom 
kontrole u jedinicama lokalne samouprave i institucijama kojima su općine i 
gradovi osnivači, odnosno poreskog tretiranja transfera i grantova i budžeta 
JLS za rad i aktivnosti ovih insitucija, potrebno je da Stručna služba SOGFBiH pripremi i uputi ovaj 
akt, a odgovor UINO dostaviti svim JLS u FBiH. 

Iznesena je inicijativa Federalnog ministarstva finansija u vezi sa upisom podataka o JMB ili JIB od 
strane nadležnih službi u općinama i gradovima. Komisija je zaključila kako je dopis Federalnog 
ministarstva financija/finansija potrebno dostaviti svim JLS na davanje komentara i mišljenja na 
ovu Inicijativu. Također, zaključeno je kako je potrebno uputiti dopis Federalnoj geodetskoj upravi 
i proslijediti ovu Inicijativu s obzirom da je oblast katastra nekretnina zakonski uređena na nivou 
FBiH. 

Komisija je pružila podršku održavanju zajedničke sjednice komisija za finansije dva saveza, te je 
predložila održavanje do polovine 11. mjeseca 2023. godine.  

Na sjednici članovima Komisije je prezentiran i Nacrt Studije o preuzetim nadležnostima jedinica 
lokalne samouprave u Federaciji Bosne i Hercegovine.  

RiječÊjeÊoÊfinansijskojÊ
pomoćiÊbudžetimaÊopćinaÊ

iÊgradova,ÊteÊzaÊ
finansiranjeÊiliÊ

sufinansiranjeÊprojekata,Ê
zahtjevaÊiliÊinicijativaÊkojiÊ

ćeÊbitiÊprovedeniÊuÊ
jedinicamaÊlokalneÊ

samouprave. 

Vlada Federacije BiH je na jučerašnjoj sjednici u Sarajevu na prijedlog Federalnog ministarstva 
finansija donijela Odluku o raspodjeli sredstava utvrđenih Budžetom FBiH za 2023. godinu, u 
okviru tekućih i kapitalnih transfera drugim nivoima vlasti - kantoni i općine, u ukupnom iznosu od 
39 miliona KM. Riječ je o finansijskoj pomoći budžetima općina i gradova, te za finansiranje ili 
sufinansiranje projekata, zahtjeva ili inicijativa koji će biti provedeni u jedinicama lokalne samou-
prave. 

Sredstva od deset miliona KM raspoređuju se općinama i gradovima po principu solidarnosti, i to 
za svih 80 općina i gradova u Federaciji BiH u jednakom iznosu od po 125.000 KM na ime fi-
nansijske pomoći budžetima. 

Sredstva u iznosu od 29 miliona KM raspoređuju se za finansiranje ili sufinansiranje ukupno 135 
projekata, zahtjeva ili inicijativa koji će biti provedeni u jedinicama lokalne samouprave, a na 
osnovu provedenog Javnog poziva, te na prijedlog Komisije za dodjelu sredstava općinama i 
gradovima. 

Vlada FBiH će sa načelnicima/gradonačelnicima općina i gradova zaključiti pojedinačne ugovore 
o dodjeli i korištenju sredstava, a kojima će se regulisati međusobna prava i obaveze. Za pot-
pisivanje ugovora o dodjeli i korištenju sredstava uime Federalne vlade je ovlašten federalni 
ministar finansija, a Vlada FBiH će sredstva doznačiti na depozitne račune općina i gradova u 
skladu sa Pravilnikom o načinu uplate, pripadnosti i raspodjele javnih prihoda u FBiH. 

Korisnici ovih sredstava su dužni Federalnom ministarstvu finansija dostaviti izvještaj o utrošku sred-
stava najkasnije do 31. decembra 2024. godine. 

Za realizaciju ove odluke zaduženo je Federalno ministarstvo finansija.  

Inače, raspodjela ovih sredstava je izvršena na osnovu Odluke o utvrđivanju kriterija, načina i 
procedura za dodjelu sredstava utvrđenih Budžetom FBiH za 2023. godinu Federalnom minis-
tarstvu finansija „Tekući transferi drugim nivoima vlasti i fondovima - kantoni i općine, te Odluke o 
utvrđivanju načina raspodjele i procedure za dodjelu sredstva utvrđenih Budžetom Federacije BiH 
za ovu godinu ministarstvu „Kapitalni transferi drugim nivoima vlasti“, općine i gradovi.  

Sa druženja sa novinarima, Sarajevo 20.03.2023. godine

Sa sastanka Komisije 

ODRŽANA 10. SJEDNICE KOMISIJE ZA EKONOMSKI RAZVOJ OPĆINA I 
GRADOVA I FINANSIJE 

PremaÊpodacimaÊnevladinihÊ
organizacija,Ê48%ÊženaÊuÊ
BosniÊiÊHercegoviniÊ
pretrpjeloÊjeÊseksualnoÊiÊ
rodnoÊzasnovanoÊnasilje.Ê
OdÊtoga,Ê84%ÊslučajevaÊ
nasiljaÊuÊporodiciÊiÊ
intimnimÊvezama,ÊnikadaÊseÊ
neÊprijavi,ÊdokÊokoÊ70%Ê
istraga,ÊslučajevaÊ
prijavljenihÊnadležnimÊ
tužilaštvima,ÊbudeÊ
obustavljeno. 

Prema podacima nevladi-
nih organizacija, 48% 
žena u Bosni i Hercegovini 
pretrpjelo je seksualno i 
rodno zasnovano nasilje. 
Od toga, 84% slučajeva 
nasilja u porodici i intimnim 
vezama, nikada se ne 
prijavi, dok oko 70% istra-
ga, slučajeva prijavljenih 
nadležnim tužilaštvima, 
bude obustavljeno. 

Nasilje u porodici se dešava u lokalnoj zajednici i institucije na lokalnom nivou su prve angažovane 
u odgovoru na nasilje. Upravo zbog toga, Savez općina i gradova Federacije BiH i Savez opština 
i gradova Republike Srpske organizovali su konferenciju za jedinice lokalnih samouprava sa 
fokusom na ulogu i upotrebu lokalnih institucionalnih mehanizama za rodnu ravnopravnost u svrhu 
preventivnog djelovanja i postupanja u slučajevima nasilja u porodici, koja je održana 12. oktobra 
2023. godine u Sarajevu.  

Jedan od pozitivnih primjera evidentiran je u Centru za socijalni rad u Prijedoru, a socijalna radni-
ca iz ovog Centra, Dragana Grujičić kaže kako imaju dobre rezultate zahvaljujući uspostavi Multi-
sektorskog tima za prevenciju i odgovor na nasilje.  

„Ovo je problematika koja zahtjeva individualan pristup, više stručnjaka i svi smo mi u lancu, kada 
se zaprimi prijava u jednom organu, ona ide ka drugom i svi mi moramo na ispravan način znati 
pružiti adekvatnu podršku i pomoć žrtvama nasilja“, navela je Grujičić. Smatra kako je zakonski 
okvir dobar, ali da se ne provodi dosljedno, odnosno da sve ovisi od prve osobe, najčešće poli-
cajca koji zaprimi prijavu, na koji način će je tretirati. 

„Većina prijava se evidentira kao prekršaj, a ne krivično djelo i to je problem. Od prijave, načina 
na koji se pristupi žrtvi tada ovisi sve ostalo, odnosno hoće li ona imati podršku i snagu da nastavi 
dalje, jer to su mukotrpni procesi, ali jedini da se izađe iz tog kruga nasilja“, smatra Grujičić. 

Osim adekvatnog institucionalnog pristupa žrtvama, veliku ulogu u osnaživanju žena ima i 
ekonomska ovisnost o nasilniku-partneru. Kao jedan od vidova prevencije nasilja, te osnaživanja 
žena Razvojna agencija iz Žepča godinama provodi projekte ekonomskog osnaživanja žena. 

„Žene i kada pokrenu svoj biznis i dalje budu nesigurne, tek kada dobiju podršku malo šire 
zajednice onda budu snažnije“, kaže Branka Janko, direktorica Razvojne agencije. 

Konferencija je imala za cilj da ponudi smjernice za jedinice lokalnih samouprava o prioritetnim 
mjerama i zakonskim obavezama u adresiranju ovog ozbiljnog društvenog problema. 

Sanja Krunić iz Saveza opština i gradova Republike Srpske navodi kako su oba saveza u BiH 
uspostavili Mrežu gender koordinatora iz svih lokalnih zajednica koji međusodno razmjenjuju po-
trebne podatke i prakse. 

„Mi smo svi oslonjeni jedni na druge, i uz pomoć ove Mreže olakšana nam je komunikacija i 
razmjena praksi, kako bi se uspostavio isti odnos prema žrtvama u svim lokalnim zajednicama“, 
kaže Krunić. 

Savez općina i gradova Federacije BiH prošle godine je pokrenuo Platformu za rodnu 
ravnopravnost, koja je veoma bitna za razmjenu pozitivnih praksi između gradova i općina. 

„Za Platformu su veoma bitni i gender akcioni planovi, koje polako usvajaju općine i gradovi, te se 
nadam boljem provođenju ovih planova“, kaže Mirela Čaušević, koordinatorica za rodnu 
ravnopravnost Saveza općina i gradova FBiH. 

Konferenciju „Lokalni pristupi prevenciji i borbi protiv nasilja u porodici sa fokusom na nasilje nad 
ženama u Bosni i Hercegovini“ su organizovali savezi općina i gradova u Bosni i Hercegovini, u 
saradnji sa Savezom lokalnih vlasti i regiona Švedske, a uz zajedničku podršku ambasada 
Švedske i Švicarske u BiH.  

 Broj: 290 

Sa konferencije o rodnoj ravnopravnosti 

PRAKSE I ISKUSTVA LOKALNOG NIVOA U PREVENCIJI I ODGOVORU NA 
NASILJE U PORODICI 

Poštovani čitaoci, 

putem ovog biltena pružamo Vam mogućnost da se informišete o aktivnostima Saveza, o bitnim 
dešavanjima u općinama i gradovima, aktivnostima naših partnera, institucija vlasti, kao i o razmjeni 
najboljih iskustava i praksi. 

Na ovaj način pružamo informacije o održanim sjednicama organa i tijela Saveza, konferencijama, 
seminarima, radionicama, okruglim stolovima, javnim raspravama, projektnim aktivnostima i sl. 

Ukoliko želite da se prijavite za primanje ovog biltena možete to učiniti tako što ćete poslati e-mail 
na: dino@sogfbih.ba; ili putem popunjavanja forme na našoj web stranici. 

Molimo vas da informacije o našem biltenu proslijedite svima u vašoj i susjednim JLS i drugim 
zainteresiranim. 

Ukoliko želite da objavite neke od vaših novosti, iskoristite bilten Saveza koji je brz i efikasan način 
komuniciranja. 

Sa zadovoljstvom očekujemo vaše komentare, sugestije ili primjedbe.  

Jak Savez, jače općine i gradovi / Zajedno smo jači, Zajedno smo efikasniji, Zajedno znamo više 

Savez općina i gradova Federacije Bosne i Hercegovine (Savez) 
raspisuje javni poziv za izbor eksperta koji će činiti stručno tijelo 
za provođenje izbora najbolje prakse jedinica lokalne samou-
prave (JLS) u Bosni i Hercegovini (BiH).  

Odabir najboljih praksi se vrši između 13 JLS koje učestvuju u 
ReLOaD2 projektu na temu: "Transparento finansiranje organi-
zacija civilnog društva iz budžeta jedinica lokalne samouprave".  

Popunjen prijavni obrazac, uz priložene dokaze o ispunjavanju 
uslova i finansijsku ponudu u bruto iznosu, dostaviti putem e-
maila na dino@sogfbih.ba ili putem pošte najkasnije do 
20.11.2023. godine do 16h.  

Obrazac za prijavljivanje i puni tekst javnog poziva može se 
pogledati na web stranici Saveza: https://bit.ly/46eA3C5 

JAVNI POZIV ZA IZBOR EKSPERTA ZA PROVOĐENJE 
ANALIZE NAJBOLJE PRAKSE 

Savez općina i gradova Federacije Bosne i Hercegovine (Savez) 
raspisuje javni poziv za izbor konsultanta / konsultanata za 
provođenje monitoringa projekata organizacija civilnog društva 
(OCD) u gradovima Istočno Sarajevo i Mostar.  

Cilj zadatka je monitoring realizacije projekata OCD koji su 
dodijeljeni u okviru javnog poziva kojeg su objavile i finansiraju 
jedinice lokalne samouprave (JLS).  Monitoringom projekata želi 
se osigurati uvid u ispunjavanje svih potrebnih procedura i pruži-
ti smjernice za pravilno sprovođenje ugovornih obaveza. Zada-
tak također uključuje obuku na radnom mjestu i mentorstvo za 
predstavnike JLS kako bi stekli dodatne vještine i znanja za 
praćenje projekata OCD.  

U tom kontekstu, do dva konsultanta, po jedan u svakoj lokalnoj 
samoupravi (Mostar i Istočno Sarajevo), biće angažovana za 
praćenje realizacije projekata OCD. 

Kandidati mogu slati prijave uz priložene dokaze o ispunjavanju 
uslova i finansijsku ponudu u bruto iznosu do 21.11.2023. 
godine do 16h putem e-maila na dino@sogfbih.ba ili poštom.  

Potpun tekst javnog poziva može se pogledati na web stranici 
Saveza: https://bit.ly/3uiMcIX 

JAVNI POZIV ZA ODABIR KONSULTANTA ZA PRAĆENJE 
PROJEKATA U ISTOČNOM SARAJEVU I MOSTARU 


